
 
      ᑐᓴᒐᒃᓴᖅ 

 
ᐱᓕᕆᕕᖃᑦᓯᐊᕆᐊᖃᖅᑐᓕᕆᔩᑦ ᑲᑎᒪᓂᖃᖅᑐᑦ ᐅᖃᐅᓯᖃᖅᑐᑎᒃ 
ᐋᓐᓂᖅᑎᕆᖃᑦᑕᕐᓂᖅ, ᐃᖕᒥᓃᖅᑎᑦᓯᑦᑕᐃᓕᒪᓂᖅ, ᐋᖓᔮᕐᓇᖅᑐᓂᒃ 

ᐊᔪᓕᕈᑎᖃᕐᓂᖅ  
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᕆ 6, 2002) - ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑐᙵᓱᒃᑎᑦᑎᓂᐊᖅᑐᑦ ᓄᓇᕗᒥ ᓯᕗᓪᓕᖅᐹᒥ ᓄᓇᓕᖃᑦᓯᐊᕐᓂᕐᒧᑦ ᑲᑎᒪᕕᒡᔪᐊᕐᓂᕐᒥᑦ ᕕᕝᕗᐊᕆ 12-13 
ᐊᒻᒪᓗ 14 ᐃᖃᓗᖕᓂ. 
 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᒥᓂᔅᑕᖓ ᐃᑦ ᐱᑯ ᐅᖃᓚᐅᖅᑐᖅ ᑕᒪᓐᓇ ᑲᑎᒪᕕᒡᔪᐊᕐᓂᖅ 
ᐋᖅᑭᒃᓱᖅᑕᐅᓯᒪᓂᖓᓂᒃ ᑲᑎᒍᑕᐅᓂᐊᕐᓗᓂ ᓄᓇᕗᒥ ᓄᓇᓕᖕᓂ ᐱᓕᕆᔨᐅᕙᒃᑐᓂᒃ 
ᐱᓕᕆᐊᖃᕐᓂᐊᕐᓗᑎᒃ ᐋᓐᓂᖅᑎᕆᓂᐅᕙᒃᑐᓂᒃ, ᐃᒥᓃᖅᑎᑦᓯᑦᑕᐅᓕᓂᖅ ᐊᒻᒪᓗ ᐋᖓᔮᕐᓇᖅᑐᓂᒃ 
ᐊᔪᓕᕈᑕᐅᕙᒃᑐᓂᒃ.  ᐃᓚᓂᖃᖅᑐᖅ ᑕᐅᑐᒐᖃᕐᓂᐊᖅᑐᑦ ᐅᖃᐅᓯᒃᓴᓂᒃ ᓲᕐᓗ ᐊᖑᑏᑦ 
ᒪᒥᓴᕆᐊᖃᕐᓂᖏᓐᓂᒃ, ᓄᓇᓕᕆᓂᕐᒧᑦ ᐱᒋᐊᖅᑎᑕᐅᔪᓂᒃ ᐊᒻᒪᓗ ᐅᑭᐅᖃᖅᒌᑦ ᐃᑲᔫᑎᖃᑦᑕᕐᓂᖏᓐᓂᒃ. 
 
"ᑕᒪᓐᓇ ᓴᖅᑭᓐᓂᐊᖅᑐᖅ ᑲᑎᔾᔪᑕᐅᓂᐊᖅᑐᖅ ᐱᓕᕆᔨᐅᖃᑦᑕᖅᑐᓄᑦ ᐊᕕᒃᑐᖅᓯᒪᓂᐅᔪᓕᒫᒥᒃ 
ᐅᖃᐅᓯᖃᕆᐊᖅᑐᕐᓗᑎᒃ ᐃᓚᖏᓐᓂᒃ ᐊᒃᓱᕉᓴᒍᑕᐅᔪᑦ ᓴᖅᑭᓯᒪᔪᑦ ᓄᓇᕗᒥᐅᓄᑦ ᐅᓪᓗᒥ," ᒥᓂᔅᑕ ᐱᑯ 
ᐅᖃᓚᐅᖅᑐᖅ. "ᑕᒪᓐᓇ ᑲᑎᒪᕕᒡᔪᐊᕐᓂᖅ ᐱᑕᖃᖅᑎᑦᓯᓂᐊᖅᑐᖅ ᑲᑎᒪᖃᑎᒌᒍᓐᓇᕐᓗᑎᒃ ᐊᒻᒪ 
ᓱᕋᒃᑎᕐᐸᓪᓕᐊᓗᒋᑦ ᐃᓄᑑᓗᐊᖅᑑ�ᔨᔫᔮᕐᓂᐅᓕᖅᐸᒃᑐᖅ ᐱᓕᕆᐊᖃᖅᑐᓂ ᑕᒪᒃᑯᓂᖓ ᐅᖃᐅᓯᒃᓴᓂᒃ." 
 
ᑖᓐᓇ ᐱᓕᕆᕕᒃ ᖃᐃᖁᔨᓯᒪᔪᖅ ᑐᑦᑕᕐᕕᐅᔪᓂᒃ ᐊᒻᒪᓗ ᓯᕗᓕᖅᑎᖏᓐᓂᒃ ᓄᓇᓕᖕᓂ ᐱᒋᐊᖅᑎᑕᐅᓯᒪᔪᑦ 
ᐃᑲᔫᑏᑦ ᑕᒪᑐᒧᖓ ᐱᓕᕆᐊᖑᔪᒧᑦ, ᐊᒻᒪᓗ ᑭᒡᒐᖅᑐᖅᑎᖏᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᒻᒪᓗ ᐊᓯᖏᑦ 
ᐃᑲᔪᖅᑎᒋᔭᐅᔪᑦ ᑲᑐᔾᔨᖃᑎᒌᑦ. 
 
ᒥᓂᔅᑕ ᐱᑯ ᒪᑐᐃᖅᓯᓛᖅᑐᖅ ᑲᑎᒪᕕᒡᔪᐊᕐᓂᕐᒥᑦ 9:30 ᐅᓪᓛᒃᑯᑦ ᕕᕝᕗᐊᕆ 12 ᓈᕙᒋᑕ ᓯᓂᒃᑕᕐᕕᐊᓂ 

